
				এই পাতাটির মুদ্রণ সংশোধন করা প্রয়োজন। 
** リR > s b>
দাৰ্জিলিং
কল্যাণীয়া বাসন্তী
“জীবনে যত পূজা হল না সারা
জানি গো জানি তাও হয় নি হার ”— গানটি আমার তাতে সন্দেহ নেই । এর স্বরলিপি কোথায় প্রকাশিত হয়েছে এখান থেকে নিশ্চিত বলতে পারচি নে । কলকাতায় ফিরে গিয়ে সন্ধান করে তোমাকে জানাব । আমি স্থর রচনা করি, সুর ভুলি, স্বরলিপি করতে জানি নে। আমার জীবনে যত সুর বেঁধেচি তার অনেকগুলিই হয়েচে হারা— যারা শিখেচে এবং লিখেচে, আমার প্রয়োজন ঘটলে তাদের কাছ থেকেই আমার নিজের গান পুনরায় সংগ্রহ করে নিতে হয়। তোমার অনুরোধ শুনে বোধ হচ্চে, স্বরলিপি থেকে তুমি আপন কণ্ঠে গান তুলে নিতে পারে, সকলে ঠিকমতে পারে না। সুরটা পাওয়া যায় কিন্তু লয়ট ঠিক ধরা অনেকের পক্ষে কঠিন ।
আমার আশীৰ্ব্বাদ গ্রহণ কর । ইতি ১২ আষাঢ় ১৩৩৮
শুভাকাঙ্ক্ষী শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:০৮টার সময়, ১৯ জুলাই ২০১৮ তারিখে।

